
Հայաստանի Հանրապետության կառավարության 2011թ. Մարտի 10-ի թիվ 222-Ն որոշման մեջ փոփոխություն կատարելու մասին Հայաստանի Հանրապետության կառավարության որոշման նախագծի ընդունման վերաբերյալ

1. Իրավական ակտի անհրաժեշտություն (նպատակը).

Հայաստանի Հանրապետության կառավարության 2011թ. Մարտի 10-ի թիվ 222-Ն որոշման մեջ փոփոխություն կատարելու մասին Հայաստանի Հանրապետության կառավարության որոշման նախագծի ընդունումը պայմանավորված է «Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքով հաստատված բյուջետային ծախսերի գործառական դասակարգման 04 բաժնի 02 խմբի 01 դասի 06 ծրագրի շրջանակներում, համաձայն «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված բանակցային ընթացակարգի, Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից գյուղատնտեսական կենդանիների պատվաստման համար անհրաժեշտ ապրանքների ամբողջական ծավալի ձեռքբերումն ապահովելու պահանջով:

2. Կարգավորման հարաբերությունների ներկա վիճակը և առկա խնդիրները.

«Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքով հաստատված բյուջետային ծախսերի գործառական դասակարգման 04 բաժնի 02 խմբի 01 դասի 06 ծրագրի շրջանակներում 2011թ. երկրորդ եռամսյակի արդյունքներով Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից ձեռք է բերվել գյուղատնտեսական կենդանիների պատվաստման համար անհրաժեշտ ապրանքների մի մասը:
Հիմք ընդունելով ՀՀ ազգային վիճակագրական ծառայության կողմից 2011թ. անասնագլխաքանակի ճշգրտված տվյալները և համայնքային անասնաբույժ-մասնագետների կողմից հակաանասնահամաճարակային միջոցառումներ իրականացնելու նպատակով գրանցված առկա գլխաքանակը, ինչպես նաև հաշվի առնելով որոշ վարակիչ հիվանդությունների գրանցման դեպքերը, անհրաժեշտություն է առաջացել 2011թ. պետական պատվերի շրջանակներում իրականացվող հակաանասնահամաճարակային կանխարգելիչ և ախտորոշիչ միջոցառումների աշնանային աշխատանքները լիարժեք կատարելու համար ձեռք բերել լրացուցիչ կենսապատրաստուկներ:



3. Առաջարկվող լուծումները.

Հայաստանի Հանրապետության կառավարության 2011թ. Մարտի 10-ի թիվ 222-Ն որոշմամբ սահմանել գյուղատնտեսական կենդանիների պատվաստման համար անհրաժեշտ ապրանքների ձեռքբերման նոր վերջնաժամկետ՝ 2011թ. Սեպտեմբերի 30-ը:

4. Ակնկալվող արդյունքը.

Նոր վերջնաժամկետ սահմանելով հնարավոր կլինի գյուղատնտեսական կենդանիների պատվաստման համար անհրաժեշտ ապրանքները ձեռք բերել  ամբողջական ծավալով:
